
出塞二首

作者：戚繼光　明

本作品收錄於《列朝詩集/丁11》

鬱蔥千里綠陰肥，澗水縈紆一徑微。

魚為驚鉤聞鼓動，鳥因避幟傍人飛。

江南塞北何相似，並郡桑乾總未歸。

惆悵十年成底事，獨將羸馬立斜暉。

石壁凌虛萬木齊，依稀疑是武陵溪。

長城舊飲紛胡騎，大漠初驚過漢鼙。

國士死來今已盡，邊機愁絕劍空攜。

天山聞說尤佳勝，欲乞君恩試馬蹄。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

